
Efni: Umsögn Fljótsdalshrepps um frumvarp til laga um breytingu á jarðalögum (mál nr. 

375 -  þingskjal 467)

Fljótsdalshreppur þakkar fyrir tækifæri til að veita umsögn um frumvarp til laga um 
breytingar á jarðalögum, nr. 81/2004 (einföldun regluverks, vernd landbúnaðarlands, 
upplýsingaskyldu o.fl.) og gerir eftirfarandi athugasemdir og breytingartillögur:

1. Athugasemdir vegna breytinga á jarðalögum nr. 81/2004

Lagatexti þarf að vera skýr, rökréttur og skiljanlegur öllum sem hann lesa og honum eiga 
að fylgja. Þess vegna ber að varast að fella á brott mikilvægar skilgreiningar sem nú eru í 2. 
gr. laganna. Fljótsdalshreppur leggst gegn því að skilgreining orðanna landbúnaður og 
eignarland verði felld brott. Með þessum breyttu skilgreiningum er skógrækt slitin frá 
hugtökunum landbúnaði, ræktun og ræktuðu landi. Afleiðingin verður sú að setja skorður 
við skógrækt sem landnýtingarmöguleika í mörgum sveitarfélögum. Það er að mati 
Fljótsdalshrepp afar óheppilegt að ekki sé skýrt í lagatextum að orðið landbúnaður eigi 
óumdeilanlega einnig við um skógrækt. Þannig megi áfram rækta skóg á landbúnaðarlandi 
án þess að taka landið úr landbúnaðarnotum, þótt landnotkun sé breytt. Fær þetta 
stuðning í skipulagsreglugerð nr. 90/2013, gr. 4.3.1. lið j, en þar kemur fram að ætlast er 
til að gerð sé grein fyrir skógrækt innan landbúnaðarsvæða. Sé vilji til þess að skilgreina 
nánar ræktað land sem nýtt er til þess eins að framleiða matvörur eða fóður, væri mun 
rökréttara að slík skilgreining verði nánar útfærð í reglugerð, án þess að ráðast í að 
þrengja hina almennu merkingu orðanna „landbúnaður" eða „ræktun . Sé tilgangurinn 
með þessum skilgreiningum sá, að einfalda regluverkið, munu áhrifin verða allt onnur en 
að er stefnt; breyttar skilgreiningar munu einungis flækja málin. Á sama tíma og stjórnvöld 
tala um að styðja við uppbyggingu á landsbyggðinni, þá setja þau íþyngjandi reglur um 

landnýtingu.

Athygli vekur einnig að hvergi er í frumvarpinu minnst á loftslagsmál og mikilvægi þess að 
tekið skuli tillit til möguleika landeigenda á að nýta land sitt í tengslum við 
mótvægisaðgerðir við loftslagsbreytingum, s.s. uppgræðslu lands, ræktun skóga og

skjólbelta til kolefnisbindingar eða endurheimt votlendis til að draga úr losun frá landi. 
Mikil áhersla er lögð á þær mótvægisaðgerðir gegn loftslagsbreytingum, bæði í stefnu og 
aðgerðaáætlun ríkisstjórnar íslands og í alþjóðasamningum sem íslendingar eru aðilar að.

í Fljótsdal hefur bændaskógrækt verði stunduð á bújörðum í 50 ár og telst til almenns 
búskapar í sveitarfélaginu. Hún styður við aðra starfsemi á jörðunum og er vaxandi þáttur 
í tekjuöflun jarða í sveitarfélaginu og nú þegar er komin úrvinnslustöð fyrir timbur. í 
Fljótsdalshreppi hefur skógrækt bæði styrkt búsetu og skapað atvinnu.

Að öðru leiti vill sveitarfélagið taka undir athugasemdir Landsambands skógareigenda, 
Skógræktarinnar og Dalabyggðar.

Virðingarfylgt fyrir hönd Fljótsdalshrepps.


